
UUM ONLINE: Pusat Pengajian Pengurusan Industri Kreatif dan Seni Persembahan (SCIMPA) UUM 
yang berperanan melahirkan modal insan dan pemain industri kreatif menyambut ulang tahunnya 
pertamanya semalam. 
 
Sehubungan itu satu majlis bagi meraikan ulang tahun pertama pusat pengajian tersebut telah 
dilangsungkan di Manager's Coffee. 
 
Majlis ulang tahun pertama SCIMPA itu turut diserikan dengan kehadiran Naib Canselor, Prof Dato’ 
Seri Dr Mohamed Mustafa Ishak, Timbalan Pendaftar, Baharudin Yaacob dan Pengarah Canselori, 
Ahmad Rasidi Abdullah. 
 
Majlis yang diadakan secara santai itu dimulakan dengan pembentangan pencapaian satu tahun 
SCIMPA oleh Dekan, Dr. Ahmad Hisham Zainal Abidin sebelum diteruskan dengan penyampaian 
amanat oleh Naib Canselor. 
 
Menurut Naib Canselor industri kreatif merupakan industri lumayan yang dapat menjana kekayaan 
sehingga $50 billion Dollar Amerika menjelang tahun 2020. 
 
"Justeru SCIMPA mempunyai prospek yang sangat besar untuk membantu industri kreatif termasuk 
menjana kekayaan.  
 
"Selain berperanan menghasilkan modal insan dan pemain industri dalam bidang industri kreatif, 
SCIMPA juga diharap dapat menjana kekayaan menerusi penubuhan unit seni kreatif dan acara 
komersial yang akan memfokuskan kepada kepada bidang-bidang seperti video dan fotografi, seni dan 
rekabentuk, muzik, acara dan pengurusan bakat," jelasnya. 
 
Beliau turut menekankan keperluan untuk kakitangan SCIMPA yang datang dari pelbagai latar 
belakang kreatif untuk bekerja secara bersama-sama atau sinergi bagi menghasilkan sesuatu produk 
yang mantap. 
 
Di samping itu Naib Canselor juga mahukan pelajar-pelajar SCIMPA terlibat dengan lebih aktif dengan 
pihak industri bagi membolehkan mereka mendapat pengalaman secara terus daripada pemain industri 
kreatif. 
 
Majlis itu turut diisi dengan sesi soal jawab antara Naib Canselor dan kakitangan-kakitangan SCIMPA.

